
Uttale - Kunngjering av vedtak for 1.gongs høyring og offentleg ettersyn - 

Plansak 46302015001 - Områderegulering Lonevåg - Hatland 

Vi viser til brev frå  Osterøy kommune dagsett 13.05.2020 - høyring/offentleg ettersyn av 

områdereguleringsplan Lonevåg - Hatland, PlanID 46302015001. Merknadsfrist er 

14.07.2020. 

 

Statens vegvesen sitt ansvar i planarbeid er først og fremst knytt til arealbruken langs 

riksveg. Vi har også ansvar for at føringar i Nasjonal transportplan (NTP), statlege 

planretningsliner for samordna bustad-, areal- og transportplanlegging, vegnormalane og 

andre nasjonale og regionale arealpolitiske føringar vert ivaretekne i planlegginga. Til denne 

planen uttalar vi oss som statleg fagstyresmakt med sektoransvar innanfor vegtransport. 

 

Saka gjeld 

Hovudføremålet med planarbeidet er å sikre ei heilskapleg utvikling av kommunesenteret 

Lonevåg. Planområdet er på om lag 1500 daa og dekkjer store delar av det som er Lonevåg 

sentrum med tilhøyrande omland. Områdeplan Lonevåg- Hatland erstattar og opphevar 

eldre planar innanfor planområdet ved vedtak av planen. 

 

Uttale 

Historikk 

Statens vegvesen har vore involvert i planprosessen gjennom synfaring og møter med 

kommunen (planforum 19.10.2019), (møte 30.10.2019). Vegløysingar har vore ei utfordring 

i planarbeidet, mellom anna som følgje av at det er tronge tilhøve i Lonevåg. I møte om 

vegløysingar datert 30.10.2019 har Statens vegvesen gjeve signal om aksept for dei 

prinsipielle løysingane i planen, men det har samstundes vore fokus på at dei må vere 

dimensjonert riktig. Det vil vere mogleg i dei fleste (om ikkje alle) tilfella å forbetre 

situasjonen. Ein føresetnad er at nok areal vert sett av i reguleringsplanen, slik at dei ulike 

løysingane kan gjennomførast.   

I planområdet er det fylkesveg. Frå 01.01.2020 overtok fylkeskommunane ansvaret for 

forvaltninga av fylkesvegnettet. Vestland fylkeskommune som vegstyresmakt har i brev av 

26.06.2020 fremja administrativt motsegn til områdereguleringsplan for Lonevåg - Hatland, 

av omsyn til temaet infrastruktur og veg. Fylkeskommunen påpeiker i sitt brev at 

planframlegget er mangelfullt og vurderer det slik at områdereguleringsplanen ikkje er i 

samsvar med regionale planar og føringar.  

 

Statens vegvesen sluttar seg til Vestland fylkeskommune sine merknader i denne saka og 

legg til grunn at drøftingar og avklaringar knytt til trafikksikkerheit og framkomst på desse 

vegane skjer i vidare dialog med fylkeskommunen. Vi ber om at ein i samband med drøfting 

kring rekkefølgjekrav har eit særskilt fokus på trafikktryggleik i anleggsfase. Spesielt i dei 

tilfella der det i føresegnene er foreslått å knyte krav om opparbeiding av tiltak for mjuke 

trafikantar til bruksløyve.  

 

For vegløysingar som ikkje er i tråd med vegnormalen skal det søkjast om fråvik. Vestland 

handsamar søknad om fråvik på fylkesvegnett. Eventuelle andre fråvik innanfor planområdet 

må handsamast i tråd med gjeldande regelverk for fråvikshandsaming. 

Med helsing 

 

Ingelin Garen  

fung. seksjonsleiar Lars Ottar Sagstad 

 overingeniør 

 

Dokumentet er godkjent elektronisk og har difor ingen handskrivne signaturar. 

